
GOUVÈNÈ CUOMO ANONSE PLIS PASE $500,000 DOLA TOUJOU DISPONIB NAN SIBVANSYON POU 

FÓMASYON TRAVAY ENÈJI VÈ  

Plis pase $2.2 milyon dola te deja distribye a 64 biznis, yo te anplwaye plis pase 250 travayè 

 

Gouvènè Andrew M. Cuomo jodia te anonse plis pase $500,000 dola toujou disponib nan pwogram 

sibvansyon pou fòmasyon atravè Fòmasyon nan travay Enèji Pwòp (OJT), sa kap ede biznis ki elijib yo 

devlope konpetans travay enèji pwòp nan mendèv yo. Jiska dat, pwogram lan te deja bay 64 biznis plis 

pase $2.2 milyon dola pou fòme travayè yo nan eta, avèk plis pase 250 travayè ki te anboche grasa 

finansman sibvansyon an.  

“New York fyè pou l yon lidè nasyonal nan enèji pwòp e mendèv nou an enpòtan nan sisksè 
endistri a,” Gouvènè Cuomo te deklare. “Bay finansman pou sibvansyon sesyon fòmasyon nan 
travay se yon zouti enpòtan Eta ofri pou ede travayè yo devlope konpetans nesesè pou briye nan 
domèn kwasans rapid sa, e mwen ankouraje biznis yo ki enterese pou aplike jodia ak pran 
avantaj de resous sa yo.”  

Pwogram Enèji Pwòp OJT te devlope atravè yon patenarya ant Otorite Devlopman Rechèch 
Enèji Eta New York (NYSERDA) ak Depatman Travay Eta (DOL), epi li bay patisipan yo 
konpetans nan efikasite enèji ak teknoloji enèji renouvlab. Biznis yo ka resevwa 50 pousan nan 
salè ki peye a nouvo anplwaye yo pandan peryòd fòmasyon yo, avèk yon prim maksimòm de 
$15,000 dola pou chak moun ki fòme ak yon prim maksimòm de $150,000 pou chak biznis. Pou 
w elijib, biznis yo dwe genyen yon kontra patenarya ankou oswa yon akò kontra avèk 
NYSERDA oswa yon envestisè ki posede sèvis piblik kap patisipe.  

DOL travay avèk NYSERDA pou ede fasilite pwogram sa a nan pèfòme dilijans sou tout biznis 
ki enterese pou patisipe nan pwogram lan. Anplis, DOL travay dirèkteman avèk biznis yo pou 
bay devlopman travay ak sèvis matche travay ansanm avèk elaborasyon plan fòmasyon pou 
nouvo anplwaye yo ki vini baz kontra avèk NYSERDA.  

Komisyonè Travay Eta Peter M. Rivera te deklare, “Chak jou, plis sitwayen New York ak biznis 
ap fè pwogrè nan chwa enèji efikas ak renouvlab. Pwogram sa a ede pozisyone mendèv nou an 
pou fè New York vini yon zòn enèji vè.”  

NYSERDA Prezidan & PDG John B. Rhodes te deklare, “NYSERDA kontan pou l travay avèk 
Depatman Travay Eta nan asire ke Nouyòkè yo gen yon opòtinite pou jwenn fòmasyon enpòtan 
nan travay pou sipòte aktivite ekonomik kap grandi ak demann nan sektè enèji pwòp Eta. 
Pwogram sa a demontre angajman Eta sou administrasyon Gouvènè Cuomo pou asire ke biznis 
New York yo genyen yon mendèv kalifye ki konpetitif e ki kapab reponn a demann mache a.”  

Hudson Solar Prezidan Jeff Irish te deklare, “Hudson Solar te anboche plizyè enjenyè nan domèn 
sistèm solè ak enstalè nan pwogram OJT e li kontan anpil avèk rezilta yo. Pèsonèl nan 
NYSERDA ak DOL te travay sou pwogram lan pou rann pwosesis la senp ak fonksyonèl depi 
nan kòmansman jiska nan fen. Nou planifye pou patisipe nan pwogram lan ankò pou ede fòme 
nouvo travayè yo pou konpayi nou an ak devlopman endistri solè nan eta.”  

Prezidan Enlighten Power Solutions President David Elliott te deklare” Enlighten Power 
Solutions se yon patnè ki fyè de pwogram Enèji Pwòp OJT NYSERDA. Nou panse ke chak dola 
ki envesti nan kreye travay enèji pwòp se yon dola ki envesti nan avni ekonomik New York. 
NYSERDA Enèji Pwòp OJT te abilite empowered Enlighten Power Solutions pou vini avèk 
nouvo anplwaye yo kòm biznis nou an ap kontinye grandi. Nouvo anplwaye nou yo ap benefisye 
nan jwenn fòmasyon yo bezwen pou prepare pou yon karyè green collar avèk Enlighten Power 
Solutions. Nou pat kapab pi kontan avèk rezilta pworgam inove sa a.”  

Pwopriyetè NY Homeowners Construction David Tamutus te deklare, “OJT te ba nou opòtinite 
pou elaji biznis nou ak pèmèt moun yo vin re-anplwaye ak resevwa fòmasyon nan endistri nou an.”  

Resous pou Travay Vè  

Biznis yo ki enterese nan aplike pou pwogram lan ta dwe vizite http://www.nyserda.ny.gov/Funding-
Opportunities/Current-Funding-Opportunities/PON-2033-Clean-Energy-On-the-Job-Training.aspx.  

Zòn djòb Depatman Travay: https://www.jobzone.ny.gov and Careerzone 
https://www.careerzone.ny.gov pèmèt yon moun fè rechèch sou yon gwo varyete pwofesyon pou 
detèmine kisa ki pi byen adapte a konpetans yo, edikasyon ak eksperyans e li kapab itilize pou 
ede sible yon chemen karyè spesifik nan mendèv enèji vè a.  

Nenpòt moun ki enterese nan yon travay enèji vè kapab egalman kontakte Sant Karyè Lokal Eta 
New York yo a nan: http://labor.ny.gov/workforcenypartners/osview.asp pou jwenn resous 
spesifik nan rejyon yo.  

Sit entènèt The GreenCareersNY (Seksyon Moun kap chèche travay): 
http://greencareersny.com/individual.shtm egalman ofri anpil konsèy sou travay avèk plizyè 
opòtinite pwogram fòmasyon — sa ki gen ladan pwogram sètifika ak pwogram fòmasyon ki ofri 
pa kolèj kominotè lokal yo. 

